
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՆԱԽԱԳԾԻ
1. Իրավական ակտի ընդունման անհրաժեշտությունը․
[bookmark: _Hlk168054625]Որոշման նախագծի ընդունումը պայմանավորված է  ՀՀ Գեղարքունիքի մարզի Տ-4-25, /Մ-10/-Ներքին Գետաշեն-Վերին Գետաշեն Մադինա մարզային նշանակության ավտոճանապարհի Վերին Գետաշեն բնակավայրում 2,6կմ երկարությամբ հատվածի ասֆալտբետոնյա ծածկի ապահովման և Տ-4-63, /Հ-7/-Ջիլ մարզային նշանակության ավտոճանապարհի և նորակառույց դպրոց տանող համայնքային նշանակության ճանապարհահատվածի հիմնանորոգման աշխատանքների բնականոն ընթացքի ապահովման անհրաժեշտությամբ։
2․ Կարգավորման հարաբերությունների ներկա վիճակը և առկա խնդիրները.
 ՀՀ Գեղարքունիքի մարզի Ճամբարակ համայնքի Ջիլ բնակավայրում ՀՀ քաղաքաշինության կոմիտեի պատվիրատվությամբ ընթացքի մեջ է նոր դպրոցի շենքի կառուցման աշխատանքները, որը նախատեսվում է մինչև 2024 թվականի դեկտեմբեր ամիսը ավարտել։
Կառուցվող դպրոցի շենքի շինարարական աշխատանքների ավարտով պայմանավորված խիստ անհրաժեշտություն է առաջացել հիմնանորոգելու Տ-4-63, /Հ-7/-Ջիլ մարզային նշանակության ավտոճանապարհը և նորակառույց դպրոց տանող համայնքային նշանակության ճանապարհահատվածը։
Հարկ է նշել, որ  Տ-4-63, /Հ-7/-Ջիլ մարզային նշանակության ավտոճանապարհի և նորակառույց դպրոց տանող ճանապարհահատվածի հիմնանորոգման աշխատանքների արժեքը համաձայն հաշվարկների կկազմի շուրջ 300․0 մլն․դրամ, իսկ նախագծանախահաշվային փաստաթղթերի ձեռքբերման գինը՝ շինարարական աշխատանքների 2%-ն (300,0*2%=6.0մլն․դրամ) է սահմանվել։ ՀՀ Գեղարքունիքի մարզպետի աշխատակազմի նախաձեռնությամբ <<Գնումների մասին>> ՀՀ օրենքի 15-րդ հոդվածի 6-րդ մասի համաձայն Տ-4-63, /Հ-7/-Ջիլ մարզային նշանակության ավտոճանապարհի և նորակառույց դպրոց տանող ճանապարհահատվածի հիմնանորոգման աշխատանքների նախագծերի  պատրաստման և ծախսերի գնահատման ծառայությունների ձեռքբերման նպատակով կազմակերպվել է ՀՀ ԳՄ ԳՀԽԾՁԲ-2024/01 ծածկագրով գնման ընթացակարգ,որտեղ մասնակիցը առաջարկել է աշխատանքները կատարել 2,502 մլն․ դրամ գումարով, որի արդյունքում կողմերի միջև կնքվել է պայմանագիր։
   ՀՀ Գեղարքունիքի մարզի Տ-4-25, /Մ-10/-Ներքին Գետաշեն-Վերին Գետաշեն Մադինա մարզային նշանակության ավտոճանապարհի Վերին Գետաշեն բնակավայրում 2,6կմ երկարությամբ հատվածի ասֆալտբետոնյա ծածկը ամբողջությամբ քայքայվել է, որի հետևանքով ասֆալտբետոնյա ծածկի վրա առաջացել է շուրջ 3600քմ ընդհանուր մակերեսով փոսեր, (փոսայինությունը կազմում է շուրջ 23 տոկոս)։
  ՀՀ կառավարության 2010 թվականի նոյեմբերի 4-ի N 1419-Ն որոշմամբ հաստատված հավելվածի 10-րդ կետի համաձայն մարզային (տեղական) նշանակության ավտոճանապարհների ընթացիկ ամառային պահպանության շրջանակներում  նախատեսվում է սպասարկել այն ճանապարհները, որոնց փոսայնությունը կազմում է ասֆալտբետոնյա ծածկի ոչ ավել քան 4 տոկոսը։
  Նկատի ունենալով, որ վերը նշված ճանապարհը գտնվում է ինտենսիվ երթևեկության տակ, համարվում է Վերին Գետաշեն բնակավայրի գլխավոր ճանապարհը, ինչպես նաև սպասարկում է Մադինա բնակավայրին, ուստի անհրաժեշտ է ապահովել ճանապարհի անցանելիությունը։ 
   Ճանապարհահատվածում փոսայնությունը կազմում է շուրջ 23 տոկոս։ ՀՀ Գեղարքունիքի մարզպետի աշխատակազմի կողմից ձեռք են բերվել փորձաքննություն անցած 2950 քմ փոսային նորոգումների համար նախագծանախահաշվային փաստաթղթեր և <<Գնումների մասին>> ՀՀ օրենքի 15-րդ հոդվածի 6-րդ մասի համաձայն հայտարարվել է շինարարական աշխատանքների և որակի նկատմամբ տեխնիկական հսկողության ծառայությունների ձեռքբերման մրցույթներ և կնքվել են պայմանագրեր։
  Ֆինանսական միջոցների առկայության դեպքում կկնքվի համաձայնագիր, ճանապահահատվածի անցանելիությունը ապահովելու նպատակով կիրականացվի 2950քմ փոսային նորոգումներ, իսկ մնացած 650քմ փոսային նորոգումները կիրականացվի սպասարկող կազմակերպության կողմից, ընթացիկ ամառային պահպանության շրջանակներում։
Այսպիսով վերոնշյալ աշխատանքների իրականացման համար անհրաժեշտ 12,801․0 հազ դրամ գումարը առաջարկում ենք վերաբաշխել 2024 թվականի պետական բյուջեով ՀՀ տարածքային կառավարման և ենթակառուցվածքների նախարարության 1049 ծրագրի 11001 «Մարզային նշանակության ավտոճանապարհների պահպանման և անվտանգ երթևեկության ծառայություններ»  միջոցառումից, հարկ է նշել, նաև որ գումարի վերականգնման անհրաժեշտություն չի առաջանա։
3.Տվյալ բնագավառում իրականացվող քաղաքականությունը
	Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:

      4․ Ակնկալվող արդյունքները
           ՀՀ Գեղարքունիքի մարզում բարեկարգ ճանապարհների առկայություն։
5. Նախագծի մշակման գործընթացում ներգրաված ինստիտուտները և անձինք.
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: 
6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.       Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 
7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Սույն նախագծի ընդունումը կնպաստի ՀՀ կառավարության 2021-2026 թվականների ծրագրով նախատեսված ճանապարհաշինության զարգացման ոլորտում ՀՀ կառավարության ռազմավարական խնդիրների իրագործմանը՝ այն է մարզային (տեղական) նշանակության ավտոմոբիլային ճանապարհային ցանցի նորոգում, հիմնանորոգում և որակի շարունակական բարձրացում։

